
Kopenhagen, 10. februar 2010

Dani besplatne kastracije/sterilizacije u Bosni i Hercegovini
Zajedno s NOA Denmark, Animal SOS planira projekat sterilizacija/kastracija od 24. Aprila do 1. Maja 2010. godine u Banja Luci.Vršićemo kastracije odnosno sterilizacije na više punktova koje drži Društvo za zaštitu životinja „NOA“ Banja Luka. U ovim azilima oko 200 pasa lutalica čeka udomljavanje u lokalnom području, a prije toga im je potrebna kastracija odnosno sterilizacija. Ako vrijeme i kapacitet to omogućuju, također ćemo posjetiti azile u gradovima Brčko i Tuzla. 

Animal Sos Danska je udruženje za dobrobit životinja koje radi na poboljšanju uslova života pasa lutalica. Uspješno smo sproveli projekte u Indiji i Tajlandu obavljajući Animal Birth Control program. ABC program uključuje kastracije i cijepljenje protiv bjesnoće za pse lutalice i ova metoda je daleko najbolji način za kontrolu populacije ove grupe životinja. Ona je puno prihvatljivija i bolja solucija od eutanazije jer eutanazija uzrokuje stvaranje biološkog vakuuma koji se brzo puni sa novim psima i to je glavni razlog zbog kojeg je nemoguće iskorijeniti pse lutalice. 
Procjene govore da sa stopom od 70% populacije pasa koja je sterilisana, ova populacija će se održati stabilnom i stati će na nivo u odnosu na količinu hrane dostupne na tom području. Borbe pasa će nestajati  jer je hierarhija stabilna i na taj način će se smanjiti agresije prema ljudima, a time i smanjenje ugriza pasa. 
Velike i nekontrolisane populacije ovih pasa također bi mogle biti izvor prijenosa bolesti na ljude, uključujući i potencijalni rizik od širenja bjesnoće. 
Nadamo se da ćemo u budućnosti imati prilike surađivati s bosanskim vlastima o provedbi uhvati-sterilisi-pusti projekata. To su projekti u kojima se uhvaćeni psi lutalice, sterilisu i onda puste na isto područje gdje su i uhvaćeni. Suočavanje s problemima pasa lutalica na ovaj način je od velike koristi za društvo a ovo se takođe podudara sa stavcima u bosanskom Zakonu o dobrobiti i zaštiti životinja. 
  
Ovom prilikom Animal SOS i NOA rade zajedno i pokušavaju poboljšati uslove za neke od hiljade pasa koji borave u azilima u BiH. Ovi psi su i psi lutalice i psi koji su napušteni. Neki od njih imaju potrebu za medicinsku njegu, a svima je potrebna sterilizacija/kastracija. 

Obje organizacije i Animal SOS i NOA su neprofitne, nevladine organizacije a rad svih uključenih je isključivo volonterskog karaktera. To također važi i za veterinare i tehničare koji sprovode projekte.

